Nafarroako Parlamentuko Mahaiak, 2016ko urtarrilaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Iñaki Iriarte López jaunak aurkeztutako galdera, Nafarroa-Akitania-Euskadi Lurralde-lankidetzako Europako Taldeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko urtarrilaren 25ean

Lehendakaria: Ainhoa Aznárez Igarza

GALDERAREN TESTUA

Galdera, zeinaren bidez jakin nahi baita zer-nolako eragina izanen duen Frantziako Akitania, Limousin eta Poitou-Charentes eskualdeen bat-egiteak Nafarroa-Akitania-Euskadi Lurralde-lankidetzako Europako Taldean.

Unión del Pueblo Navarro (UPN) parlamentu-taldeari atxikia dagoen eta Nafarroako Gorteetako kide den lñaki lriarte López jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, Nafarroako Gobernuak Osoko Bilkuran ahoz erantzun dezan. 

Eskualde-zedarritzeari eta eskualde- nahiz departamentu-hauteskundeei buruzko 2015eko urtarrilaren 16ko Legearekin bat, Frantziako Errepublikako eskualde-kopurua 22koa izatetik 13koa izatera igaro da aurtengo urtarrilaren 1etik aitzina. Halatan, batu egin dira Akitania, Limousin eta Poitou-Charentes eskualdeak. 

Nafarroako Gobernuaren ustez, aldaketa horrek zer-nolako eragina izan dezake Nafarroa-Akitania-Euskadi Lurralde-lankidetzako Europako Taldean? 

Jadanik egin al zaie horri buruzko kontsultarik Euskal Autonomia Erkidegoko eta Akitaniako agintariei? 

Iruñean, 2016ko urtarrilaren 20an 

Foru parlamentaria: Iñaki Iriarte López 

